
Programi mësimor (Syllabus)

	Lënda
	
Shkrim akademik për psikologji


	ECTS
	6 ECTS 

	Semestri 
	Semestri Veror 2024/2025

	Ligjërues
	Prof. As. Dr. Fitim Uka



	Orari i konsultave 
	Për të gjetur një termin të përshtatshëm konsultimi, ju lusim që të kontaktoni nëpërmjet postës elektronike (e-mail). 

	Kontakti 
	e-mail: fitim.uka@uni-pr.edu  

	Qëllimet kryesore të ligjëratës 
	· Zhvillimi i njohurive dhe shkathtësive në të shkruarit akademik 
· Të kuptuarit e drejtë të Mendimit Kritik, Leximit Kritik dhe shkrimit akademik
· Njohja e strukturës së shkrimit akademik 
· Njohja dhe përvetësimi i elementeve të shkrimit akademik
· Njohja e stilit APA[footnoteRef:1] në të raportuar  [1:  APA – Asociacioni i Psikologëve Amerikanë. ] 

· Njohja dhe aplikimi i rregullave të Manualitt të Shtatë të APA




 
 













Vështrim i përgjithshëm 
· Gjatë këtij lënde do të keni mundësinë që të përvetësoni njohurinë dhe shkathtësinë bazike për lexim të artikujve, mendim kritik dhe shkrim akademik. 
· Këto njohuri dhe shkathtësi do të jenë të domosdoshme për ju, që të gjeni temën tuaj për hulumtim (psh. Temën e diplomës, temën e seminarit, esenë), të shkruani, mbroni dhe argumentoni atë.  
· Aftësitë në shkrim akademik që do të merrni në këtë lëndë do të iu shërbejnë për gjithë karrierën tuaj profesionale, qoftë ajo në rrafshin klinik, menaxherial apo mësimdhënie, 
· Ju do të jeni në gjendje të reflektoni në mënyrë kritike për studimet dhe hulumtimet e ndryshme të kryera në tuaj. 
· Ju do të jeni në gjendje që të ideoni, strukturoni dhe shkruani raporte akademike, duke u shërbyer me modelin prezantuar nga Asociacioni i Psikologëve Amerikan (APA). 

Koncepti didaktik 
Lënda do të fokusohet në ofrimin e mundësisë për të zhvilluar shkathtësitë që janë të nevojshme për të përgatitur shkrimin akademik: temën e diplomës, punimet seminarike, esetë dhe raportet e hulumtimit; por edhe të shkathtësive të tjera që janë të rëndësishme për të zhvilluar një karrierë profesionale në fushën e studimit tuaj, duke rritur kompetencën e të shkruarit. 
Lënda do të përgatitet nga ana e ligjëruesit dhe studentët do të kenë qasje  në materialet e ligjëruara. Ndërkaq, një pjesë e konsiderueshme e ligjëratës do të përfshijë studentët nëpërmjet aktiviteteve të organizuara në grupe. Detyrat dhe obligimet që do të kenë studentët gjatë ligjëratës, do të ju mundësojnë atyre që të praktikojnë shkathtësitë e tyre dhe në të njëjtën kohë të përfitojnë njohuri dhe shkathtësi të reja dhe t’i avancojnë ato ekzistuese. 
Përmbajtja e lëndës
Lënda do të përfshijë temat bosht: 
1. Komunikimi Akademik 
2. Mendimi dhe Leximi Kritik
3. Procesi i të shkruarit 
4. Hulumtimi shkencor
5. Të shkruarit e mbështetur në evidencë 
6. Fjalët, Fjalitë dhe Paragrafet 
7. Struktura e Artikullit Shkencorë
8. Esetë 
9. Prezantimet orale 
10. Poster prezantimet 
11. Referencat e një shkrimi akademik 
12. Plagjiatura 
13. Vlerësimi i komunikimit akademi
Provimi 
Shkrimi akademik është përcaktuar si lëndë obligative në kuadër të programit të studimit. Për këtë lëndë do të ketë një notë të veçantë, që do të jetë reflektim i angazhimit tuaj gjatë seminarit dhe punës suaj në provimin përfundimtar. 
Nota përfundimtare do të jetë: 
· 70% provimi final
Provimi final do të përfshijë vetëm materialin e mbuluar gjatë ligjëratës dhe do të ketë dy pjesë. Në pjesën e parë do të testohen njohuritë tuaja të përgjithshme mbi subjektin, në një test të kombinuar me pyetje të tipit të hapur dhe të mbyllur, që ka për qëllim të zbulojë konceptet e përvetësuara nga ana e studentëve. Në pjesën e dytë, do të kërkohet nga studentët, që mbështetur në materialin e dhënë, të krijojnë një shkrim të shkurtër akademik, që mund të jetë ese apo raport. 
· 10 % nga participimi në klasë 
· 20% nga përfshirja në aktivitetet e klasës dhe detyrat 
Organizimi 
Pjesëmarrja e rregullt
Mungesa në më shumë se dy orë mund të bëhet vetëm me vërtetim të mjekut dhe konsultim paraprak të ligjëruesit. Edhe në këtë rast, kryerja e detyrave shtesë, që caktohen nga ana e mësimdhënësit janë parakusht për të marrë kreditë nga ky seminar. 

Pjesëmarrja aktive: 
Lënda do të ofrojë mundësinë për të zgjeruar njohuritë e juaja nëpërmjet diskutimit dhe angazhimit tuaj në detyrat e caktuara që jipen nga ligjëruesi. Pjesëmarrja aktive është e domosdoshme për të krijuar një klimë të mirë mësimi, sikurse pjesëmarrja aktive është pjesë e vlerësimit final. 

Vlerësimi (Feedback)
Nëse dëshironi të keni vlerësim (feedback) në një detyrë apo aspekt specifik, ju lutem kërkoni një gjë të tillë nga ligjëruesi dhe do të jetë e mundshme që ju të keni këtë vlerësim në momentin e parë që të jetë e mundshme. Nëse dëshironi që të keni vlerësim (feedback) nga kolegët e tuaj apo të jipni vlerësim (feedback) për kolegët tuaj, luteni që paraprakisht të konsultoni artikullin “The poëer of feedback” nga Hattie dhe Timperley (2007), publikuar në zhurnalin “Revieë of Educational Research”). Mbështetur në këtë artikull, vlerësimi (feedbacku) efektiv përmban informacione për performancën, strategjitë dhe hapat që duhet ndërmarrë për të përmirësuar/mbajtur nivelin e prezantimit.  

Përpikmëria: 
Luteni, që të jeni gjithmonë në kohë për fillimin e ligjëratës. Studentët që arrijnë me vonesë, ndikojnë negativisht jo vetëm në performancën e tyre, por edhe të kolegëve të tjerë. 

Respekti dhe komunikimi i ndërsjellë është çelësi i suksesit në çdo modul, andaj: 
· Fto të tjerët në diskutim 
· Referoju literaturës gjersa diskuton 
· Dëgjo të tjerët dhe ndërto argumentet tua për diskutim 

